
2026جون 13مارننگ گوجری  نيوز  بوليٹن  

************************ 
 يوه  آکاشوانی  جموں  ہے  باغ  علی  طاہر  تيں  خبر  سنُو۔ 
******************** 

 
LG  HM  MEET 

ليفٹينٹ  گورنر  منوج  سنہا  نے  کل  نويں  دلی  مانہہ  مرکزی  وزير  داخلہ  مات  شاه   
سنگ  مُلاقات  کر  غے  ۔انُ  نانہہ  جموں  کشمير  غی  موجوده  سلامتی  صورتحال  غی   

جانکاری  دتی  ہے۔ايل۔جی  موصوف  نے  مرکزی  وزير  داخلہ  غی  صدارت  مانہہ  امرناته  
ياتره  غا  سلسلہ  مانہہ  حفاظتی  صورتحال  بارے  ہوئی  جائزه  ميٹنگ  غے  بعد  وزير    

داخلہ  سنگ  ذاتی  مُلاقات  وی  کی۔انُہاں  نے  مرکزی  وزير  داخلہ  نانہہ  جموں کشمير   
غی  موجوده  سلامتی  صورتحال  سميت  يو ٹی  مانہہ  جاری  منشياتی  دہشت  گردی  غے   

غی  وی  تفصيلی  جانکاری  دتی  ہے۔   خلاف  جاری  مہم   
******************* 

CM  AIRPORT  CLOSURE 
اس سال  غا  آئينده  اکتوبر  مہينہ  غے  دوران  مجوزه  طور  ور  سرينگر  ہوائی  اڈه نانہہ  

بند  رکهن  غے  دوران  ہوائی  ٹريفک  بہتر  طريقہ  سنگ  بحال  رکهن  غا  سلسلہ  مانہہ    
متبادل  طريقہ تلاش  کيا  جارہيا  ہيں  ۔وزير  اعلی  عمر  عبدالله  غو  کہنو  ہے  جے  انُہاں   

نے  اس  سلسلہ  مانہہ  وزير  دفاع  راج  ناته  سنگه  تے  ہوا  بازی  محکمہ  غا  وزير  رام  
موہن  نائڈو  ۔ کنجارپو  ،  سنگ  گل بات  کی  ہے۔ تے  مسافراں  غی  مشکلات  نانہہ   

ش  کہٹوں  کہٹ  کرن  تے  پروازاں  غا بنُيادی  شيڈيول  نانہہ  بحال  رکهن  غی  مربوط کوش
  1998کی  جارئی  ہيں  انُہاں  نے  دسيو  جے  اسے  طرح  گا  اقدام  استوں  پہلاں  سال  

مانہہ  ہوائی  اڈه  غا  بند  رہن  غے  دوران  وی  کيا  گيا  تها  وزير  اعلی    2010تے  سال 
نے  دسيو  جے  انُہاں  نے  تجويز  پيش  کی  ہے  جے  اس  عرصہ  غے  دوران  محدود   

سطح  ور  سيول  پرواز  اونتی  پوره  ہوائی  اڈه  تيں  چلائی  جئيں  تانجے  رہائيشاں   
 سيلانياں  تے  کاروبارياں  واسطے  ہوائی  سفر  غا  تسلسل  نانہہ  يقينی  بنايو  جاسکے۔ 

******************** 
MOS UDH 

مرکزی  وزير  ڈاکٹر  جتندر  سنگه  نے  امُيد  ظاہر  کی  ہے  جے  ادهمپور  غو  سيول   
ہفتہ   3ہوائی  اڈو  آئينده  کجُ  مہيناں  غے  دوران  قابل  کار  ہوجائگو  ۔انُہاں نے  دسيو  جے 

پہلاں  اس  غا  ٹرمينل  واسطے  ٹينڈر  جاری  کيو  جا  چُکو  ہے  تے  ضروری  لوازمات   
غے  بعد  ورک  آرڈر  وی  جاری  کردتو  جائيگو  انُہاں  نے  کل  ادهمپور  مانہہ  عوامی   
رسائی  ، غا  ايک پروگرام  غا  حاشيہ  ور  اخباری   نمائنداں  سنگ  گل  کرتا  واں  اس   
بارے  جانکاری  دتی  ہے۔  مرکزی  وزير  غو  کہنو  تهو  جے سياحت  تجارت  سرمايہ   

وزگار  نانہہ  باہدو  دين  نالے  رابطہ  بہتر  بنان  غا  اراده  سنگ  اس  ہوائی   کاری  تے  ر
اڈه  تيں  اے۔ٹی۔آر  ہوائی  جہاز  چلايا  جان  غو  منصوبو  بنايو  گيو  ہے۔انُہاں  نے  دسيو   

جے  جموں  ہوائی  اڈه  غی  طرز  ور  اس  ہوائی  اڈه  نانہہ  توسيع  دتا  جان  غی خاطر   



اضافی  زمين  حاصل  کرن واسطے  جموں  کشمير  سرکار  سنگ  مزاکرات  غو  سلسلو  وی  
جاری  ہے۔    

******************** 
ITOO  EDUCATION 

وزير  تعليم  سکينہ  اتو  نے  نجی  بيا۔يڈ  کالج  چلايا  جان آلا  نانہہ  کہيو  ہے  جے  وے   
يو  ٹی  مانہہ  ٹيچر  تعليم  نانہہ  مضبوط  بنايا  جان  غی  خاطر  بُنيادی  ٹانچہ  نانہہ  بہتر   

بناويں۔  نالے  معيار  نانہہ  قائم  رکهتا  واں  طالب  علماں  واسطے  ضروری  سہولتاں   
نانہہ  ميسر  کران  غا  انتظام  کريں سرينگر  مانہہ  اس  سلسلہ  مانہہ  نجی۔بی۔ايڈ  کالجاں   

غا  نمائنداں سنگ  ايک  ميٹنگ  غی  صدارت  کرتا  واں  انُہاں  نے  اداراں  نانہہ  ہدايت  
نانہہ  دو    کی  ہے  جے  وے  زمين  تيں  متعلقہ  معاملاں  سميت  شناخت  کی  گئيں  کمياں

سال  غا  عرصہ  غے  اندر  اندر  دور  کرن غی  خاطر  ذمہ  داری  قبول  کرن  غو    
تحريری  عہد  نامو  پيش  کريں  ۔انُہاں  نے  واضع  کيو  جے  اس عرصہ  غے  بعد  مدت   
مانہہ   کوئے  چهوٹ  نی  دتی  جائگی  وزير  تعليم  غو  کہنو  تهو  جے  معياری  بنُيادی   

ٹانچہ  گو  قيام  تے  طے  شده  ضابطاں  غی  پاسداری  لازمی  ہے۔  تانجے  تدرسی  معيار   
ہے  جے  ان    مانہہ  بہتری  آنی  جاسکے۔  انُہاں نے  اس  موقع  ور  يوه  يقين  وی  دوايو

 اداراں  غی  جائيز  شکايتاں  ور  ترجيحی  بُنياداں  ور  غور  کيو  جائيگو۔ 
****************** 

AMARNATH  YATRA  PREP 
ادهمپور  مانہہ  جموں  زون  غا  انسپکٹر  جرنل  پوليس  بهيم  سين  ٹوٹی  غی  صدارت   

مانہہ  ہوئی  ايک  اعلی  سطحی  ميٹنگ  غے  دوران  اس  سال  امرناته  ياتره  غی  تيارياں  
گو  جائيزو  ليو  گيو  ۔  ميٹنگ  غے  دوران  اچوک  حفاظتی  بندوبست  ايجنسياں  بشکار    

نزديکی  رابطاں  تے  ياترياں  غی  حفاظت  ور  خسوصی  گور  کيو  گيو۔  اس  اعلی  سطحی  
ميٹنگ  مانہہ  پوليس  فوج  سی۔آر۔پی۔ايف  سيول  انتظاميہ  تے  اين۔ايچ۔اے۔آئی  غا  سنئير   
افسراں  نے  شرکت  کی۔اس  موقع  ور  سڑک  حفاظت  نانہہ  مضبوط  بنان   غے  تحت    

قينی  بنان  ،  نگرانی  مانہہ  بہتری  ليان  تے  ہنگامی  صورتحال  سنگ   چيکنگ  نانہہ  ي
گهنٹا   24نمڑن  بارے  تيار  رہن  غی  ہدايت  جاری  کی  گئيں ۔  ميٹنگ  غے  دوران  

نگرانی  رکهن  تے  بہتر رابطاں  ور  مبنی  کوششاں  ور  زور  دتو  گيو  تانجے  بہتر   
 طريقہ  سنگ  تے  باحفاظت  تے  کامياب  سالانہ  امرناته  ياتره  نانہہ  مکمل  کيو  جاسکے۔ 

******************* 
DODA  SNOWFALL 

سيلانی  ضلع  ڈوڈه  غا  بهدرواه  علاقہ  غا  اچُا  پہاڑاں  ور  اس  موسم  مانہہ  برف  باری  
غو  نظارو  کررہيا  ہيں  تے  ملک  مانہہ  پين  آلی  شديد  گرمی  تيں انُ  نانہہ  راحت    

حاصل  ہو  رئی  ہے  اس  راه  بے  موسمی  برف  باری  سنگ  پہاڑياں  ور  سيلانياں  نانہہ  
سفيدی  نظر  آرئی  ہے  تے  اس  نال  مزيد  سيلانی  علاقہ  غو  رُخ  کررہيا  ہيں ۔  مقامی    

لوکاں  غو  کہنو  ہے  جے  کدے  کدئيں  ہون  آلی  اس  بے  موسمی  برف  باری  سنگ   
علاقہ  در  سيلانياں  غی  آمد  ہو رئی  ہے  تازه  موسمی  صورتحال  وی  اچُا  پہاڑی   

مانہہ  سيلانياں  واسطے  دلکش نظارو  پيش  کررئی  ہے۔ علاقاں    
****************** 

 
 



WEATHER 
محکمہ  موسميات  نے  اج  جموں  کشمير  غا  مُچ  سارا  علاقاں  مانہہ  ہلکی  تيں درميانہ  

درجہ  غی  بارش   گرج  چمک  تے  تيز  آندهی  غی پيشن  گوئی  کی  ہے۔  کُج  اک  علاقاں  
مانہہ  ژالہ  باری  غی  وی  امُيد  کی  جارئی  ہے۔محکمہ  نے  مختصر  عرصہ  غے    

دوران  کۃج  اک  علاقاں  مانہہ  تيز  بارش  غی  وجہ  نال  اچانک  سيلابی  صورتحال  تے   
جون  توڑی   17زمينی  توداں  گا  کهسکن  گو  وی  انديشو  ظاہر  کيو  ہے۔  اس  راه  آئينده

زياده  تر  علاقہ  مانہہ  موسم  ابرآلود  يا  جز  وی   ابرآلو  رہن  غی امُيد  ہے۔اس  عرصہ   
ج  علاقاں  مانہہ  ہلکی  بارش  مختصر  عرصہ  غی  تيز  بارش  آندهی  طوفان   مانہہ  کُ 

 وغيره  غو  امکان  وی  ظاہر  کيو  گيو  ہے۔ 
******************* 

JKBOSE  SYLLABUS CLAIMS 
جموں  کشمير  بورڈ  آف  سکول  ايجوکيشن  نے  سماجی  ميڈيا  ور  گردش  کرن  آلی   

ويں   9گمراه  کنُ  ويڈيوز  تے  خبراں  غی  تدديد  کرتا  واں  واضع  کيو  ہے  جے  جماعت  
ويں  توڑی  نصاب مانہہ  کوئی  نوی  تبديلی  نی  کی  گئی  ہے۔  ڈائريکٹر    12تيں  

اکيڈمکس  غے  مطابق  موجوده  تعليمی  سيشن  واسطے  نصاب مانہہ  کوئی  تبديلی  نی   
ويں  غا  مضامين  پنجابی،  فيزيکل  ايجوکيشن ،  تے  فنکشنل  انگلش    11ہوئی۔البتہ  جماعت 

مانہہ    2026غا  نصاب  نانہہ  اپ  ڈيٹ  کيو  گيو  تهو  ،  جس  غی  نوٹفکيشن  مارچ    
ويں  غا   12پہلاں  جاری  کی  گئی  تهی۔اسی  طرح جماعت تعليمی  شيشن  شروع  ہون  تيں 

مضامين انوارونمٹ  سائنس  تے  ايجوکيشن  غا  نساب مانہہ  وی  ترميم   کی  گئی  تهی،    
غا  آغاز  مانہہ  تمام  متعلقہ  فريقاں  نانہہ  مطلع  کيو  گيو     2026جس  بارا  مانہہ  مارچ

تهو۔  بورڈ  نے  طلبہ  ،  والدين  تے  ساتزه  تيں  اپيل  کی  ہے  کہ  وه  صرف  سرکاری   
 اعلانات  تے  اطلاعات  ور  ہی  اعتماد  کريں۔ 

****************** 


